Juan José Lizarbe Baztán jaunak galdera egin du jakiteko zein den “Mendabiako industrialdeko jarduketak” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Mendabiako industrialdeko jarduketak" izeneko kontusailaren 2011ko ekainaren 30eko betetzearen gradu, maila eta zenbatekoari buruz (PES-99). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

2011rako gastu-aurrekontuan "Mendabiako industrialdeko jarduketak" izeneko kontusail bat dago –810001.81140.7609.458102 kontusaila–, 200.000,00 euroko hasierako kreditua duena. Enpresa zuzendari nagusiaren martxoaren 16ko 571DGE/2011 Ebazpenaren bidez, 200.000,00 euroko diru-laguntza eman eta ordaindu zitzaion, kasuko ziurtagiriak aurkeztu ondotik, Mendabiako Udalari (IFZ P3116500D), etorkizuneko industrialdea handitzeko beharrezkoak diren lursailak erosteko.

Alegia, Mendabiako industrialderako 200.000 euroak ordainduta daude, eta, hortaz, betetze-maila % 100ekoa da.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

